
1.0  TUJUAN 

Garispanduan ini disediakan bertujuan memastikan pemasangan paparan iklan 
luaran di Petaling Jaya mengambilkira aspek keselamatan awam, keselesaan, 
nilai estatik dan rekabentuk bandar. Ianya juga bertujuan untuk membantu 
syarikat pengiklan dan mana-mana pihak yang berkaitan untuk melibatkan diri di 
dalam industri pengiklanan di Petaling Jaya. 
 

2.0   DEFINISI KATEGORI PAPARAN IKLAN LUARAN 
 

2.1  Definisi  
 

Menurut Undang-undang Kecil Iklan (Majlis Bandaraya Petaling Jaya) 
2007, Akta Kerajaan Tempatan 1976, Iklan luaran ditafsirkan sebagai ”apa-
apa pemberitahuan, pengumuman atau penerbitan yang dipamerkan, 
ditunjukkan atau didirikan bagi maksud memberitahu orang ramai 
mengenai apa-apa barang, keluaran, pengeluaran, tred, perniagaan, 
profesion, firma, perbadanan, organisasi, institusi, tempat, premis, 
peristiwa, aktiviti atau apa-apa perkara atau maklumat lain, di atas apa-
apa papan dendeng, kekotak elektronik, papan, bumbung, dinding, 
pagar berpancang, pagar, pokok, rangka, plat, kain, rintangan, tiang, 
tonggak, dawai, salutan atau mana-mana bahagiannya, di atas atau di 
dalam mana-mana bangunan, jalan atau tempat peranginan awam, 
tempat tumpuan awam, di atas mana-mana tanah, termasuklah tanda 
langit, belon, banting, sepanduk, poster, tanda arahan dan papan 
tanda tetapi tidak termasuk suatu iklan pilihanraya”. 
 

2.2 Kategori Paparan Iklan Luaran 
 

Paparan Iklan Luaran boleh dikategorikan sebagai Iklan Tanda Langit (Sky 
Sign), Iklan Dinding dan Iklan Elektronik (LED). Paparan iklan ini dipasang 
secara terbuka atau dilekatkan pada bangunan/ struktur seperti jejantas, 
jejambat atau tembok. 
 

3.0 JENIS-JENIS PAPARAN IKLAN LUARAN YANG DIBENARKAN 
 

3.1 Undang-Undang Yang Berkaitan 
 

3.1.1 Akta Perancangan Bandar dan Desa 1976 (Akta 172) 
 

Seksyen 19 (1) - Tiada seorang pun, selain pihak berkuasa 
tempatan, boleh mengusahakan, atau menjalankan apa-apa 
pemajuan melainkan jika kebenaran merancang berkenaan dengan 
pemajuan itu telah diberikan kepadanya di bawah Seksyen 22 atau 
dilanjutkan di bawah Sub seksyen 24(3). 

3.1.2 Akta Jalan, Parit dan Bangunan 1974 (Akta 133) 
 

Seksyen 70(1) - Tiada seorang pun boleh mendirikan sesuatu 
bangunan tanpa mendapat kebenaran bertulis terlebih dahulu 
daripada pihak berkuasa tempatan. 
 

3.1.3  Undang-Undang Kecil Bangunan Seragam 1984 
 

UUK 19(2) – Suatu permit sementara boleh dikeluarkan mengikut budi 
bicara pihak berkuasa tempatan bagi mendirikan sesuatu bangunan 
sementara dan hendaklah tertakluk kepada kesemua atau sebahagian 
daripada syarat-syarat yang dinyatakan dalam Jadual Pertama 
Undang-Undang Kecil ini. 

 
3.1.4 Undang-Undang Kecil Iklan (MBPJ) 2007 

 
UUK 7 – Tiada seorang pun boleh mempamerkan iklan tanpa lesen 
yang dikeluarkan oleh pihak berkuasa melesen. 
 

3.2 Jenis-Jenis Paparan Iklan Yang Dibenarkan 
 
i. “Billboard”  (bersaiz 30’ x 20’, 1 dan 2 muka, Vertical). 

 
ii. “Billboard”  (bersaiz 40’ x 30’, 1 dan 2 muka, Vertical). 

 
iii. “Unipole” (bersaiz 60’ x 40’, 1, 2 dan 3 muka, Vertical). 

 
iv. Iklan di dinding bangunan dan bumbung bangunan. 

 
v. Iklan Elektronik – Light Emitting Diode (LED). 

 
vi. Iklan parapet pada jejambat (ketinggian struktur panel visual 7 kaki),  

jejantas (ketinggian struktur panel visual 10 kaki) dan perteduhan bas. 
 
vii. “Gantri” (ketinggian struktur panel visual 30 kaki).   

 
viii. Banner” dan kain rentang (bunting) KECUALI bagi kawasan pusat 

bandar dan jalan-jalan protokol Majlis. 
 
ix. “Wall Banner” (tertakluk kepada keluasan dan rekabentuk fasad 

bangunan). 
 

x. “Light Box” (bersaiz 6’ x 4’, 1 dan 2 muka, Vertical). 
 

xi. Ambient media (bentuk 2D dan 3D, tertakluk kepada keluasan dan 
rekabentuk struktur dan fasad bangunan). 

 
xii. Iklan projek pembangunan (hoarding). 

xiii. Lain-lain jenis, rekabentuk dan medium paparan iklan luaran yang 

dibenarkan oleh Majlis. 
 

4.0   POLISI KERAJAAN NEGERI BERHUBUNG PAPARAN IKLAN LUARAN 

Seseorang yang memohon bagi mendirikan paparan iklan luaran dikehendaki 
mematuhi perkara-perkara berikut :- 

i. Tanah/ bangunan persendirian/ rizab persekutuan yang telah diwartakan perlu 
mendapatkan kebenaran dari pemilik tanah/ bangunan/ pegawai pengawal, 
menyertakan dokumen perjanjian sewaan dengan pemilik tanah/ bangunan/ 
pegawai pengawal yang memberikan kebenaran untuk tujuan mendirikan 
struktur iklan luaran, serta menjelaskan bayaran insurans tanggungan. 

 
ii. Jika di atas tanah kerajaan negeri (termasuk right of way (R.O.W)), maka 

pemohon mesti menandatangani perjanjian “sub-licence” dengan Majlis. 
Kadar fi “sub-licence” akan ditetapkan oleh Majlis. 

 

5.0 GARISPANDUAN PEMASANGAN PAPARAN IKLAN LUARAN 
 

5.1 Penentuan Lokasi 
 

5.1.1  Aspek Keselamatan Awam / Pengguna Jalanraya 
 

i. Paparan iklan tidak dibenarkan menghalang atau 
melindungi papan tanda trafik (trafic sign) dan peralatan 
kawalan lalulintas seperti lampu isyarat dan sebagainya. 

 
ii. Paparan iklan yang menghalang jarak pemandangan 

pemandu kenderaan tidak dibenarkan. 
 

iii. Mesej dan rekabentuk paparan iklan hendaklah jelas dan 

tidak mengelirukan pemandu kenderaan. 

 

iv. Bilangan perkataan dan grafik yang digunakan hendaklah 

jelas, terhad, ringkas dan tepat supaya pemandu tidak 

mengambil masa yang lama untuk membaca mesej yang 

disampaikan dalam paparan iklan. 

 

v. Kandungan iklan hendaklah pada kadar 85% grafik dan 15% 

perkataan supaya tidak menjejaskan tumpuan pemandu di 

jalan raya. 

vi. Paparan iklan yang mengganggu perhatian pemandu 
kenderaan dan boleh mendatangkan kekeliruan dengan 
menggunakan perkataan seperti “BERHENTI”, “BAHAYA” 
atau apa-apa perkataan, simbol atau warna yang menyerupai 
mana-mana kandungan papan tanda atau alat kawalan 
lalulintas yang boleh mengelirukan pengguna jalanraya 
adalah tidak dibenarkan. 

 
vii. Paparan iklan tidak dibenarkan diletakkan di mana terdapat 

kawasan yang dipasang alat keselamatan CCTV supaya tidak 
menghalang rakaman sekiranya ada jenayah berlaku. 

 
viii. Struktur paparan iklan tidak dibenarkan menghalang laluan 

pejalan kaki. 
 
ix. Struktur paparan iklan tidak dibenarkan dibina di kawasan 

bercerun yang boleh mendatangkan bahaya pada pengguna 
jalan raya. 

 

x. Pemasangan paparan iklan yang mendatangkan bahaya 

kepada orang awam dan harta benda dari risiko keruntuhan 

tidak dibenarkan. 

 

xi. Pemasangan paparan iklan berlampu yang menyilaukan 

pandangan dan bercahaya ke tahap yang boleh menghadkan 

penglihatan pengguna jalanraya tidak dibenarkan. 

 

xii. Paparan iklan tidak dibenarkan menghalang laluan “fire 

escape” atau cara-cara untuk menuju ke “fire escape”. 

 

xiii. Paparan iklan tidak boleh dipautkan kepada papan tanda 

jalan atau isyarat atau disekalikan dengan papan tanda jalan 

atau isyarat yang menyebabkan kekeliruan terhadap papan 

tanda jalan atau isyarat. 

 

xiv. Struktur paparan iklan tidak dibenarkan di bina rizab laluan 
kemudahan yang diselenggara oleh agensi kerajaan seperti 
rizab Rintasan Letrik TNB dan rizab sungai kecuali mendapat 
kelulusan bertulis terlebih dahulu. 

 
5.1.2 Aspek Kualiti Persekitaran dan Nilai Astetik 
 

i. Pemasangan paparan iklan hendaklah bersesuaian dari segi 
bilangan saiz dan perletakkannya supaya dapat 
mempertingkatkan kualiti visual persekitaran. 

ii. Paparan iklan dari jenis kain rentang dan banting adalah tidak 

dibenarkan dipasang di laluan-laluan protokol dan kawasan 

pusat bandar Majlis. Pemasangan iklan dari jenis “decorative 

light / LED box” di tiang-tiang lampu jalan Majlis adalah 

digalakkan. 

 

iii. Laluan-laluan protokol yang terlibat adalah Jalan Templer, 
Jalan Othman, Jalan Gasing, Jalan Selangor, Jalan 
Changgai, Jalan Sultan, Jalan Timur, Jalan Barat, Jalan 
Utara, Jalan Semangat, Jalan Universiti, Jalan Majlis, Jalan 
Bahagia, Lebuh Bandar Utama, Persiaran Surian, Persiaran 
Tropicana, Persiaran Damansara Indah, Persiaran Mahogani, 
Persiaran Kenanga, Persiaran Jati, Persiaran Sungai Buloh, 
Persiaran Perdana, Persiaran Ara, Persiaran Utama, 
Persiaran Industri dan Persiaran Cemara, Jalan Kemajuan 
dan Jalan Dato’ Abu Bakar. 

 
iv. Paparan iklan tidak dibenarkan dipasang dan melindungi 

keseluruhan atau sebahagian besar mana-mana bangunan 
kemudahan awam atau berkepentingan seperti bangunan 
ibadat, bangunan institusi, bangunan ‘mercu tanda’ dan lain 
lain bangunan yang dikenalpasti oleh pihak Majlis sebagai 
bangunan berkepentingan. 

 
v. Paparan iklan tidak dibenarkan dipasang dalam jarak 165 

kaki (50 meter) dari mana – mana bangunan kemudahan 
awam atau berkepentingan seperti bangunan ibadat, 
bangunan institusi, bangunan ‘mercu tanda’. Jarak dikira dari 
titik tengah laluan keluar masuk atau sempadan lot tanah 
bangunan berkenaan.  

vi. Paparan iklan tidak dibenarkan dipasang dalam jarak 100 

kaki (30 meter) dari bangunan kediaman dan tidak 

menghalang laluan keluar masuk. Jarak dikira dari titik tengah 

laluan keluar masuk ke kawasan perumahan.  Tapak iklan 

sedia ada sebelum tahun 2015 adalah tidak tertakluk kepada 

jarak 30 meter. 

 

vii. Permukaan pendawaian elektrik pada paparan iklan 

hendaklah ditempatkan di bawah tanah atau disorok dari 

pandangan awam, meter dan penyambungan pada struktur 

hendaklah diintegrasikan dengan rekabentuk keseluruhan 

struktur. 

 

viii. Pemasangan di sekitar bulatan dibenarkan dengan syarat 

zon selamat atau anjakan disediakan tidak kurang dari 3 

meter (10 kaki) dan tidak menghalang laluan pejalan kaki. 

Pemasangan iklan di dalam bulatan pula hanya dibenarkan 

dalam bentuk arca yang mana merupakan sebahagian 

daripada landskap sedia ada. . 

ix  Pemasangan struktur iklan di pulau jalan tidak digalakkan. 
Walau bagaimanapun pertimbangan boleh diberikan 
secara ’case to case basis’ tertakluk kepada pematuhan 
syarat-syarat seperti berikut:- 

• Mempunyai jarak yang mencukupi dengan struktur iklan 
sedia ada. 

• Mempunyai ruang lega / anjakan ke bahu jalan yang 
mencukupi.  

• Tidak menghalang pandangan papan tanda arah jalan. 

• Tidak menjejaskan elemen landskap sedia ada.  

 

x. Pemasangan paparan iklan di simpang tiga dan bulatan 
adalah berdasarkan pematuhan syarat-syarat seperti 
berikut;- 

• Paparan iklan bersaiz 30’ x 20’. 
 

• Menyediakan zon selamat atau anjakan 3 meter/ 10 kaki 
dari bahu jalan atau jarak yang ditetapkan oleh Majlis. 

 

• Jarak minimum dari simpang  bergantung kepada ruang 
pemandangan pemandu (dikira dari titik tengah 
persimpangan) atau 50 meter (165 kaki). 

• Lebih paparan iklan dibenarkan diletakkan secara 
berderet pada sebelah kanan dan kiri. Bilangannya 
tertakluk kepada ruang pemandangan dan keadaan 
tapak berkenaan. 
 

• Jarak antara iklan berderet adalah 1.5 meter (5’) 
 

• Jarak antara iklan dengan peralatan lalulintas adalah 3 
meter (10’). 

 

 

 

 

 

 

 

 

 

 

 

 

 

 

 

 

 

 

 

 

Susunatur Jarak & Anjakan Paparan Iklan Dengan Bahu Jalan & Dari Persimpangan Tiga 

xi. Pemasangan paparan iklan hendaklah pada perkadaran yang 

sesuai dengan kelebaran jalan dan ketinggiannya hendaklah 

tidak merosakkan keharmonian garisan langit. 

 

xii. Jarak di antara iklan jenis unipole sekurang-kurangnya 300 

meter (1000 kaki) di laluan yang menghadap Lebuhraya dan 

Jalan Persekutuan seperti Jalan Lapangan terbang dan Jalan 

Kuala Selangor. 

 

xiii. Jarak di antara satu iklan (unipole) dengan iklan (billboard) 

yang lain sekurang-kurangnya 150 meter (500 kaki).  

 

 

 

 

 

 

 

 

 

 

 

 

 

 

 

xiv. Jarak di antara satu iklan (billboard) dengan iklan billboard 

yang lain sekurang-kurangnya 125 meter (410 kaki). 

 

 

 

 

 

 

 

 

 

 

 

xv. Jarak di antara satu iklan (billboard) dengan iklan billboard 

yang lain sekurang-kurangnya 125 meter (410 kaki). 

xvi. Ketinggian saiz struktur paparan iklan jenis gantri hendaklah 

tidak melebihi 30 kaki dan ketinggian dari aras jalan melebihi 

6 meter. 

 

xvii. Jarak antara iklan satu iklan gantri dengan iklan gantri yang 

lain adalah 1000 meter (1 KM). 
 

 

xviii. Pendirian struktur iklan gantri dikehendaki berbentuk 

kemudahan pejalan kaki. 

 

xix. Jalan-jalan yang dibenarkan untuk iklan jenis gantri adalah di 

Jalan Persekutuan dan Lebuhraya serta perlu mendapat 

kebenaran / kelulusan bertulis terlebih dahulu dari pemilik 

tanah. 
 

xx. Ketinggian saiz struktur panel visual iklan parapet di jejambat 

hendaklah 7 kaki dan kelebaran tertakluk kepada anjakan/ 

ruang legaan 10 kaki di kedua-dua belah bahagian iklan.   

xxi. Ketinggian saiz struktur panel visual iklan parapet di jejantas 

hendaklah 10 kaki dan kelebaran tertakluk saiz jejantas sedia 

ada. 

 

xxii. Struktur iklan hendaklah dipasang di atas bumbung jejantas 

supaya tidak menghalang pandangan pengguna jejantas 

berkenaan   

 

 

 

 

 

 

 

 

 

 

 

 

 

 

 

xxiii. Peralatan kawalan lalu lintas (traffic control devices). 
 

• Papan tanda lalu lintas (traffic sign). 

• Peralatan kawalan lalu lintas (traffic control devices 
 

xxiv Struktur paparan iklan tidak mengganggu kerja-kerja 
penyelenggaraan dan pemeriksaan terhadap struktur jejantas 
dan jejambat sediada.  

 
xxv Paparan iklan luaran di atas bumbung bangunan yang 

mempunyai permukaan terbuka dan kerangka struktur 
sokongan adalah tidak dibenarkan kecuali berbentuk logo, 
nama syarikat dan bangunan sahaja.  

xxvi  Bagi paparan iklan di atas bumbung bangunan sediada yang 
telah diluluskan, pihak syarikat diberi tempoh selama 1 tahun 
iaitu sehingga 31 Disember 2016 untuk diturunkan. Dalam 
tempoh tersebut, pihak syarikat perlu mengemukakan 
Structure Safety Audit Report dan bahagian kerangka 
struktur sokongan perlu ditutup dan harmoni dari aspek 
fasad dan skim warna bangunan. 

 
xxvii.  Paparan iklan pada dinding bangunan hendaklah tidak 

melebihi 80% daripada keluasan dinding dan tidak 
melindungi rekabentuk fasad.  Bagi bangunan jenis kedai 
pejabat, keluasan dinding yang dibenarkan dikira 
berdasarkan bilangan unit setiap tingkat yang digunakan 
(kecuali tingkat bawah). Sekiranya paparan iklan melibatkan 
keseluruhan tingkat, ianya hendaklah bermula dari tingkat 
satu (1) 

 

xxviii.  Jarak struktur paparan iklan dengan dinding bangunan 
adalah minima 0.7 meter (2.5 kaki) 

 

 

 

 

 

 

 

 

 

 

 

5.1.3  Aspek Keselesaan Awam 

 

i. Pemasangan paparan iklan yang menyilaukan pandangan 
dan bercahaya ke tahap yang boleh menimbulkan kacau 
ganggu serta ketidakselesaan kepada penghuni-penghuni 
kediaman tidak dibenarkan. 

 
ii. Struktur paparan iklan yang menghalang laluan siarkaki 

awam dan boleh menggugat keselesaan pejalan kaki tidak 
dibenarkan. 

iii. Pemasangan paparan iklan hendaklah dibangunkan secara 
teratur dan tidak menyekat atau menghadang samada 
secara keseluruhan atau sebahagian, mana-mana paparan 
iklan kepunyaan orang lain. 

 

iv. Kawasan lapang awam hendaklah dimanafaatkan untuk 
kemudahan dan keselesaan orang awam dan pemasangan 
paparan iklan yang boleh menyalahkan fungsi tidak 
dibenarkan. 

 

5.2   Garispanduan Saiz Dan Anjakan 
 

Lokasi Lebar / 
Had 

Kelajuan 
Jalan 

Jenis & Saiz 
Iklan Yang 
Dibenarkan 

Jarak Minima 
Dari Titik 
Tengah 

Persimpangan 
Jalan 

 

Anjakan Minima 

Menghadap 
Lebuhraya/ 
Jalan 
Persekutuan/ 
Jalan Utama 

20m - 60m 

(66’ – 
197’) 

> 90 km/j 

Unipole 
Vertical,  
1, 2 muka dan 3 
Muka 
Saiz: 
60’(t) x 40’(l) 
Ketinggian: 
100 kaki 
 

50 meter 

 

 
Anjakan Minima 

3 meter/ 10 kaki 
dari bahu jalan 
atau jarak yang 
ditetapkan oleh 
Lembaga 
Lebuhraya 
Malaysia, Jabatan 
Kerja Raya atau 
Majlis. 

Bagi kes 
pembesaran jalan, 
anjakan minima 
10’ dibenarkan 
dikira dari tiang 
paparan iklan 
dengan syarat 
ketinggian tiang 
melebihi 6 meter 
dan tidak 
menghalang 
laluan pejalan kaki 
/ basikal. 

Ketinggian iklan 
hendaklah diukur 
dari aras 
permukaan jalan 

 
Billboard 
Vertical,  
1 dan 2 Muka 
Saiz: 
40’(t) x 30’(l) 
Ketinggian: 
70 kaki  
 

 
30 meter 

 

 
Billboard 
Vertical,  
1 dan 2 Muka 
Saiz: 
30’(t) x 20’(l) 
Ketinggian: 
50 kaki 

 
 
 
 

 
30 meter 

Lokasi Lebar / 
Had 

Kelajuan 
Jalan 

Jenis & Saiz 
Iklan Yang 
Dibenarkan 

Jarak Minima 
Dari Titik 
Tengah 

Persimpangan 
Jalan 

 

Anjakan Minima 

 
Jalan Utama/ 
Pengagihan 
Tempatan 

 
12m - 20m 
(40’ – 66’) 
< 90 km/j 

 
Billboard 
Vertical,  
1 dan 2 Muka 
Saiz: 
30’(t) x 20’(l) 
Ketinggian: 
50 kaki 

 
50 meter 

 

Catatan :   

Majlis berhak menentukan apa-apa susunatur, jarak/ anjakan, rekabentuk, saiz 
dan medium yang lebih sesuai atas sebab-sebab keselamatan awam dan 
keadaan setempat. 

 
 

5.3  Rekabentuk Paparan Iklan 
 

5.3.1  Rekabentuk paparan iklan yang ditetapkan adalah seperti berikut : 

5.3.2  Pemasangan Paparan Iklan Adalah Mengikut Ketinggian Dari 
Aras Jalan. 
 

i. Ketinggian tiang struktur iklan adalah bersamaan dengan 
kelebaran struktur panel visual. Ketinggiannya pula dikira dari 
aras permukaan jalan sehingga bahagian bawah struktur 
panel visual. Contohnya struktur panel visual bersaiz 60 'x 40’, 
tinggian tiang struktur iklan dari bahagian bawah struktur 
panel hingga ke aras permukaan jalan adalah 40 kaki. 
 

 

 

 
 
 
 
 
 
 
 
 
 
 
 
 
 
 
 
 

ii.  Sekiranya tapak struktur iklan berada lebih tinggi dari aras 
permukaan jalan, ketinggian struktur tiang iklan boleh 
disesuaikan (dipendekkan) di mana ketinggian sebenar di 
antara bahagian bawah struktur panel visual dari aras 
permukaan jalan hendaklah bersamaan dengan kelebaran 
panel visual. 

 
 
 
 
 
 

Bil Saiz Struktur Panel 
(Kaki) 

Ketinggian Tiang Dari 
Aras Permukaan 

Jalan (Kaki) 
Tinggi Lebar 

1 30 20 20 

2 40 30 30 

3 60 40 40 

iii.   Sekiranya tapak struktur iklan berada lebih rendah dari aras 
permukaan jalan, ketinggian struktur tiang iklan boleh 
disesuaikan (dipanjangkan) di mana ketinggian sebenar di 
antara bahagian bawah struktur panel visual dari aras 
permukaan jalan bersamaan dengan kelebaran panel visual 
dengan syarat ketinggian tiang tidak melebihi pertambahan 
50% dari ketinggian tiang asal 

5.4   Visual Pengiklanan 
 

i. Kandungan visual iklan mestilah bersesuaian dengan barangan yang 
ingin diiklankan. Kandungan yang mengeksploitasikan wajah dan 
tubuh seseorang khususnya wanita dan tiada kaitan dengan 
barangan yang ingin diiklankan tidak dibenarkan. Unsur-unsur 
eksploitasi selainnya terhadap golongan lelaki, kanak-kanak dan 
orang kurang upaya juga tidak dibenarkan. 

 
ii. Kandungan pengiklanan hendaklah tepat dan ikhlas terhadap 

maklumat yang diberi. 
 

iii. Kandungan mestilah menggalakkan kepada amalan berbudi bahasa 
dan nilai-nilai murni antara pelbagai lapisan umur dan kaum di 
Malaysia tanpa unsur-unsur diskriminasi sosial. 

 
iv. Kandungan yang mengiklankan rokok, arak dan aktiviti-aktiviti yang 

menjurus kepada perjudian atau perlakuan negatif lain tidak 
dibenarkan 

 
v. Kandungan yang memaparkan gambar wanita atau lelaki dalam 

pakaian atau aksi yang menjolok mata tidak dibenarkan 
 

vi. Kandungan yang memaparkan wajah-wajah pelbagai kaum di 
Malaysia adalah digalakkan. 

 
vii. Penggunaan corak yang bercirikan Warisan Negara adalah 

digalakkan. 
 

viii. Kandungan yang memberikan gambaran positif terhadap pelbagai 
budaya masyarakat Malaysia adalah digalakkan. 

 

ix. Setiap paparan iklan mestilah menggunakan Bahasa Malaysia di 
samping penggunaan bahasa-bahasa lain. 

 

x. Penggunaan Bahasa Malaysia hendaklah dipastikan betul dan tepat 
dari segi penggunaan perkataan, susunan ayat, ejaan, tata bahasa 
dan sebagainya mengikut garispanduan yang ditetapkan oleh 
Dewan Bahasa dan Pustaka. 

 

xi. Penggunaan bahasa hendaklah sopan dan tidak mempunyai 
sebarang konotasi negatif. 

 

xii. Paparan wajah warganegara Malaysia diwajibkan dan hendaklah 
mencapai sekurang-kurangnya 50% atau lebih dalam paparan iklan. 

xiii. Pengecualian paparan wajah bukan warganegara Malaysia hanya 
diberikan kepada iklan-iklan tempatan yang mempromosikan 
pelancongan Malaysia ke negara asing dan juga kepada syarikat-
syarikat penerbangan / kembara pelancongan negara-negara asing. 

 

xiv. Kandungan yang memberikan gambaran persekitaran tempatan 
adalah digalakkan. 

 

xv. Pengecualian paparan wajah bukan warganegara Malaysia hanya 
diberikan kepada iklan-iklan tempatan yang mempromosikan 
pelancongan Malaysia ke negara asing dan juga kepada syarikat-
syarikat penerbangan / kembara pelancongan negara-negara asing. 

 

xvi. Visual iklan yang dicadangkan hendaklah mematuhi Kod Etika 
Paparan Iklan yang dikeluarkan oleh Advertising Standards Authority 
Malaysia. (ASA) 

 

xvii. Ukuran panel berukuran 4’ x 8’ bagi iklan twinpole dan 2’ x 4’ bagi 
jenis iklan lain dan perlu diletakkan di sudut bawah sebelah kanan 
papan iklan tersebut bagi mempamerkan nombor lesen dan nama 
syarikat. Bagi panel iklan twinpole, saiz huruf / no lesen adalah 1.0 
kaki dan 6 inci bagi iklan yang lain 

 

6.0 PAPARAN IKLAN DIGITAL / ELEKTRONIK / LED  
 
6.1 Jenis Paparan 

 
i. Paparan visual berbentuk kandungan animasi dan video hanya 

dibenarkan mengikut masa yang ditetapkan sahaja iaitu dari pukul 
7.00 pagi hingga 7.00 malam sahaja. 

 
ii. Selepas pukul 7.00 malam hingga 12.00 tengah malam, hanya 

paparan visual jenis statik sahaja dibenarkan. Selepas pukul 12.00 
tengah malam hingga pukul 7.00 pagi, kesemua jenis visual tidak 
dibenarkan dipaparkan dan hendaklah ditutup. 

 
iii. Paparan visual berbentuk kandungan animasi dan video hendaklah 

terlebih dahulu mendapat kelulusan khas Jawatankuasa Teknikal 
Pengurusan Paparan Iklan Luaran Majlis. 

 
iv. Permohonan paparan visual kandungan animasi dan video hendaklah 

dikemukakan kepada Jabatan Perancangan Pembangunan, Majlis 
Bandaraya Petaling Jaya  

 

v. Kelulusan visual daripada Dewan Bahasa dan Pustaka (DBP) 
hendaklah atas nama Majlis Bandaraya Petaling Jaya sahaja. 

vi. Paparan visual kandungan animasi dan video yang telah diluluskan 
hendaklah dimasukkan nombor rujukan kelulusan yang diberikan oleh 
Jabatan Perancangan Pembangunan, Majlis Bandaraya Petaling 
Jaya. 

 

vii. Paparan iklan digital di lebuhraya dan jalan persekutuan (>90 km/j) 
yang telah diwartakan tertakluk kepada garis panduan dan tatacara 
yang ditetapkan oleh agensi-agensi terlibat. 

 
viii. Paparan iklan digital jenis LED box di tiang lampu pertama sebelum 

dan selepas persimpangan, pulau jalan dan lampu isyarat adalah 
tidak dibenarkan. 

 
6.2 Tahap Kecerahan 

 
i. Kecerahan permukaan paparan iklan atau lux hendaklah pada tahap 

yang paling optimum dan disesuaikan mengikut keadaan sebenar 
persekitaran dan cuaca bagi mengelak gangguan silau pada 
pengguna jalanraya. 

 
ii. Tahap kecerahan yang dibenarkan bagi kawasan yang mempunyai 

lampu jalan ialah 1200 nits @ cd/m2 pada waktu siang dan 300 nits 
@ cd/m2 pada waktu malam. Bagi kawasan yang tidak mempunyai 
lampu jalan, tahap kecerahan yang dibenarkan ialah 600 nits @ 
cd/m2 pada waktu siang dan 150 nits @ cd/m2 pada waktu malam. 

 
iii. Pelarasan kecerahan hendaklah dibuat seperti berikut;- 

 

Keadaan Cuaca Masa Kecerahan 
(nits @ cd/m2) 

Siang (Sunny) 07.00 –19.00 600 – 1200 

Malam (Night) 19.00 – 24.00 **150 – 200 

Malam 24.00 – 07.00 Ditutup 

 
iv. Tahap kecerahan sebenar akan ditentukan selepas pengukuran 

semula tahap cahaya oleh Majlis dijalankan di tapak. 
 
v. Paparan iklan hendaklah mempunyai alat kawalan pencerahan 

automatik (automatic dimming) mengikut keadaan sebenar 
persekitaran dan cuaca serta dapat menghentikan paparan sekiranya 
berlaku sebarang kerosakan. 

 
vi. Panel / skrin paparan iklan digital yang digunakan hendaklah 

mempunyai kelulusan piawaian oleh SIRIM Malaysia. 

vii. Tahap dan peringkat penyelarasan kecerahan yang digunakan pada 
iklan berkenaan hendaklah disediakan dan disahkan oleh Jurutera 
Elektrikal / Elektronik Bertauliah bahawa ianya pada tahap yang 
dibenarkan dan tidak menjejaskan tumpuan pemanduan pengguna 
jalanraya. 

 
6.3 Tahap Frekuensi Visual 

 
Kadar penyegaran (refresh rate) frekuensi visual berbentuk kandungan 
animasi dan video hendaklah melebihi 360Hz. 

 
6.4 Tempoh Paparan 

 
i. Tempoh paparan bagi setiap mesej adalah bergantung kepada lokasi 

dan saiz iklan di mana tempoh paparan yang lebih lama diperlukan 
bagi kawasan yang mempunyai had kelajuan yang tinggi seperti 
lebuhraya dan lebih singkat bagi persekitaran komersil dengan had 
kelajuan jalan yang lebih rendah. 
 
** Nota:  Pindaan Pelarasan Kecerahan daripada 150-300 nits@cd/m2 kepada 150-200 nits@cd/m2 

diluluskan di Mesyuarat  Majlis Penuh Pada 30.1.2023 

 
ii. Kawalan terhadap tempoh paparan iklan digital adalah seperti 

berikut;- 
 

Lokasi Jenis & 
Saiz Iklan 

Masa Jenis 
Visual 

Tempoh 
Paparan 

Menghadap 
Lebuhraya / 

Jalan 
Persekutuan 
(> 90 km/j) 

Semua 07.00 - 19.00 Statik 
Animasi 
Video 

20 – 30 saat 

19.00 - 24.00 Statik 
sahaja 

20 – 30 saat 

24.00 - 07.00 Ditutup Ditutup 

Menghadap 
Jalan Utama, 
Pengagihan 
Tempatan    
(< 90 km/j) 

Semua 07.00 - 19.00 Statik 
Animasi 
Video 

10 – 20 saat 

Semua 19.00 - 24.00 Statik 
sahaja 

10 – 20 saat 

Semua 24.00 - 07.00 Ditutup Ditutup 

6.5 Tempoh Peralihan 
 

i. Masa peralihan setiap mesej hendaklah tidak lebih dari 1 saat untuk 
mengurangkan kemungkinan pemandu melihat sebarang 
kekosongan pada skrin paparan. 

 
ii. Latar belakang paparan iklan selepas tempoh peralihan hendaklah 

menggunakan warna yang tidak memberikan kesan silau yang ketara. 
Warna seperti putih adalah tidak dibenarkan. 

 
iii. Sebarang kesan khas seperti fade, zoom atau fly-in dan lain-lain 

adalah tidak dibenarkan untuk peralihan mesej. 
 

6.6 Kuantiti Maklumat 
 

i. Penetapan had tertentu kepada kuantiti maklumat yang dibenarkan 
bergantung kepada jarak penglihatan ke paparan iklan, had laju yang 
ditetapkan dan tumpuan pemanduan terhadap rekabentuk jalan. 

 
ii. Setiap paparan iklan perlu menghadkan satu nombor telefon atau 

laman web sahaja. 
iii. Penggunaan perkataan atau jenis tulisan hendaklah mudah dibaca 

dengan menggunakan bentuk dan saiz tulisan yang jelas dan sesuai 
serta tidak mengelirukan. 

 
iv. Menggunakan perkataan yang mudah dan ringkas dengan tidak 

melebihi 6 patah perkataan dengan maksimum 40 aksara. Ketinggian 
huruf adalah minima 120mm. 

 
v. Paparan iklan yang menganggu perhatian pemandu kenderaan dan 

boleh mendatangkan kekeliruan dengan menggunakan perkataan 
seperti “BERHENTI”, “BAHAYA’ atau apa-apa perkataan, simbol atau 
warna yang menyerupai mana-mana kandungan papan tanda atau 
alat kawalan lalulintas yang boleh mengelirukan pengguna jalanraya 
adalah tidak dibenarkan. 

 
6.7 Penggunaan Warna 

 
Penggunaan warna-warna warna merah, oren, kuning dan hijau – warna 
yang digunakan dalam lampu isyarat sebagai latar belakang dibenarkan 
dengan syarat 50 peratus hendaklah berupa imej atau visual produk. 

6.8 Penggunaan Audio / Suara 

 
Pengunaan audio / suara pada paparan visual adalah tidak dibenarkan 
sama sekali. 
 

6.9 Kandungan Visual 
 

Garis panduan kandungan visual adalah sebagaimana yang telah 
terkandung di dalam Garis Panduan Pemasangan Paparan Iklan Luaran 
Majlis Bandaraya Petaling Jaya (Edisi Ke-2)  
 
Sebagai tambahan, berikut merupakan garis panduan Lembaga Penapisan 
Filem yang digunakan di dalam penerbitan rancangan siaran Rancangan 
Televisyen Malaysia (RTM). 

 
i. Setiap penerbitan perlu peka terhadap kesejahteraan, perpaduan dan 

keselamatan rakyat dan negara Malaysia yang terdiri daripada 
berbagai kaum, agama dan budaya. Elemen VHSC – VIOLENCE, 
HORROR, SEX and COUNTER-CULTURE TIDAK DIBENARKAN.  

 
ii. Sesuai ditonton seisi keluarga.  
 
iii. Tidak menyinggung mana-mana agama, negara, bangsa, kaum, 

etnik, golongan, pertubuhan, persatuan atau individu. 
 
iv. Memperkasakan bahasa yang standard.  
 
v. Mempertahankan budaya Malaysia yang bermoral tinggi dan 

berwawasan.  
 
vi. Tidak meletakkan sesuatu kaum / golongan dengan pekerjaan dan 

perlakuan yang tertentu.  
 
vii. Membina kehidupan yang lebih baik  
 
viii. Tidak boleh menunjukkan orang sedang merokok, minum arak dan 

berjudi yang menggambarkan atau mengunjurkan bahawa perbuatan 
atau tabiat tersebut memberi nikmat atau memberi kebaikan atau 
berfaedah; baik dari segi fizikal atau mental.  

 
ix. Tidak boleh menunjukkan babak berciuman, berpelukan atau 

bersentuhan pipi antara pelakon berlainan jantina.  
 
x. Tidak boleh menunjukkan elemen-elemen seks.  
 
xi. Visual tidak boleh menzahirkan apa-apa tanda atau perlambangan 

yang boleh memberi konotasi mengenai parti atau pun komponen 
parti politik yang wujud di negara ini.  

xii. Jika ada insiden atau adegan yang berbahaya atau ganas yang 

ketiadaannya akan menjejaskan penceritaan atau konsep rancangan 
maka dikehendaki disuper dengan jelas AMARAN: JANGAN TIRU 
AKSI INI dalam saiz, font dan warna yang ketara, kecuali rancangan 
drama.  

 
Sekiranya kandungan visual merupakan bahan-bahan penyiaran berunsur 
Islam, ianya hendaklah mematuhi garis panduan yang ditetapkan oleh 
Jabatan Kemajuan Islam Malaysia (JAKIM) seperti berikut;- 

 
i. Tidak mengandungi perkara-perkara yang menyentuh kesucian 

Islam. 
 

ii. Tidak mempropagandakan akidah, hukum dan ajaran yang 
menyeleweng. 

 
iii. Tidak boleh pelakon Islam melakonkan watak sebagai bukan islam. 
 
iv. Tidak boleh melakonkan ibadah-ibadah khusus secara salah atau 

mempersendakan ibadah-ibadah tersebut. 
 

v. Tidak boleh melakonkan yang berkaitan dengan hukum hakam dalam 
perkahwinan yang melibatkan pelakon-pelakon suami isteri yang sah. 

 
vi. Tidak mempersendakan atau mempersoalkan kewibawaan sumber-

sumber hukum Islam yang utama iaitu Al-Quran, Al-Sunnah, Ijma, dan 
Qiyas. 

 
vii. Tidak bertentangan dengan fatwa atau pendapat Jumhur Ulama’. 
 
viii. Tidak mempropagandakan unsur-unsur Israiliyyat yang 

menyeleweng, khurafat dan kebudayaan karut. 
 
ix. Tidak menyalahi fakta-fakta sejarah. 
 
x. Tidak boleh mempropaganda kepercayaan agama bukan Islam. 
 
xi. Tidak boleh menyelitkan unsur-unsur dan upacara yang bertentangan 

dengan pegangan Ahli Sunnah Wal-Jamaah. 
 
xii. Tidak menggunakan istilah-istilah suci Islam bagi agama-agama 

bukan Islam. 
 

xiii. Tidak melakon atau menggambarkan sebarang ilustrasi atau watak 
para nabi, malaikat, syaitan dan perkara-perkara Sam’iyyat dan 
Ghaibiyyat. 

xiv. Tidak boleh pelakon lelaki berlakon watak sebagai perempuan, begitu 
juga sebaliknya/mak nyah. 

 
xv. Tidak bersumpah selain disandarkan kepada Allah SWT.  
 
xvi. Tidak mengandungi penulisan ayat-ayat Al-Quran selain daripada 

bahasa Arab. 
 
xvii. Tidak mengandungi unsur - unsur yang bercanggah dengan akhlak. 
 
xviii. Tidak menimbulkan keraguan dan kegelisahan awam. 

 

Hanya pemasangan visual bagi program-program yang berkaitan dengan 

Yang Dipertuan Agong/ Sultan, Perdana Menteri/ Menteri Besar dan 

Menteri/ EXCO/ Datuk Bandar sahaja yang dibenarkan 

 

6.10 Keperluan Paparan Mesej Sivik 
 

Paparan visual pada nisbah 1:4 digunakan. Sekiranya 10 slot digunakan 
bagi satu (1) pusingan, hanya 8 slot sahaja boleh dipaparkan bagi tujuan 
komersil. Manakala 2 slot lagi akan diperuntukkan secara percuma bagi 
kegunaan Majlis/ Kerajaan Negeri. 

 

7.0  KADAR HARGA DAN JENIS BAYARAN 
 

Bil lokasi Tanah 
kerajaan 

Tanah 
Persendirian 

 

1. Sub lesen (sewa tapak) bagi 
struktur iklan yang mengadap 
Lebuhraya / Jalan Persekutuan 
 

RM 14.00 
sekaki persegi 

Tidak berkaitan 

2. Sub lesen (sewa tapak) bagi 
struktur iklan yang mengadap Jalan 
Majlis 
 

RM 10.50 
sekaki persegi 

Tidak berkaitan 

3. Fi Visual Digital RM 6.00 sekaki 
persegi 

RM 10.00 sekaki 
persegi 

 

4. Lain-lain Caj (Fi Proses Kebenaran 
Merancang, Permit Struktur, 
Pertukaran Visual dan Lesen Iklan) 

Dikekalkan mengikut kadar semasa 

8.0 PENGUATKUASAAN 
 

Syarikat pengiklanan dikehendaki membuat akujanji dengan menandatangani 
surat Akuan Bersumpah untuk mematuhi semua syarat kelulusan yang 
ditetapkan oleh pihak Majlis termasuk Majlis dibenarkan, pada bila-bila masa, 
tanpa apa-apa notis pemakluman terlebih dahulu dan tanpa sebarang pampasan 
atau gantirugi untuk memotong bekalan elektrik dan/ atau membatalkan 
kelulusan sekiranya pihak syarikat gagal mematuhi syarat-syarat kelulusan 
tersebut. 

 

9.0 LIMITASI 
 

i. Garis panduan ini adalah sebagai rujukan semata-mata dalam membantu 
Majlis menimbang sesuatu permohonan paparan iklan digital yang 
dikemukakan oleh pihak syarikat dan ianya tidak mengikat keputusan 
sebenar Majlis. 

 

ii. Majlis berhak untuk meminda garis panduan ini dari masa ke semasa. 
 

10.0 TARIKH BERKUATKUASA 
 

Tarikh pemakaian garis panduan paparan iklan jenis digital ini berkuatkuasa 
pada 1 Januari 2020. 

 

11.0  KAEDAH PENGEMUKAAN PELAN DAN MEMPROSES PERMOHONAN 
 

i. Semua permohonan papan iklan hendaklah mendapat kelulusan 
kebenaran merancang, permit struktur dan lesen iklan/ visual dari pihak 
Majlis. 

 
ii. Permohonan kebenaran merancang. Permit struktur binaan dan lesen iklan 

/ visual hendaklah dikemukakan secara serentak ke Jabatan-jabatan Majlis 
yang terlibat iaitu Jabatan Perancangan Pembangunan (Kebenaran 
Merancang), Jabatan Kawalan Bangunan (Permit Struktur Binaan) dan 
Jabatan Perlesenan (Lesen Iklan / Visual). 

 
11.1 Kebenaran Merancang 

      
11.1.1  Tanah Kerajaan (TOL Majlis) 
 

i. Semua permohonan papan iklan di atas tanah kerajaan 
hendaklah mendapatkan kelulusan Kebenaran Merancang 
dari pihak Majlis. 

ii. Permohonan hendaklah dikemukakan ke Jabatan 
Perancangan Pembangunan Majlis beserta borang, pelan 
dan dokumen-dokumen yang diperlukan serta menjelaskan 
bayaran-bayaran yang ditetapkan. 

iii. Jabatan Perancangan Pembangunan merujuk permohonan 
ke Jabatan Kejuruteraan dan Jabatan Landskap dan 
Kehijauan Bandar untuk ulasan dari segi lalulintas, 
kesesuaian lokasi, landskap dan keperluan penerbangan 
pokok. 

iv. Satu lawatan tapak bersama Ahli Jawatankuasa Teknikal 
Pengurusan Paparan Iklan Luaran akan dijalankan untuk 
menentukan dan mengesahkan kesesuaian lokasi di tapak. 

v. Setelah permohonan diluluskan, Jabatan Perancangan 
Pembangunan akan memohon kelulusan TOL dari Pejabat 
Tanah Daerah Petaling bagi pihak Majlis. 

vi. Setelah permohonan TOL diluluskan oleh Pejabat Tanah 
Daerah Petaling, Jabatan Perancangan Pembangunan akan 
mengeluarkan surat tawaran kepada pihak syarikat. 

vii. Pihak syarikat dikehendaki memberi maklumbalas 
penerimaan tawaran dan menjelaskan bayaran “sub-licence”, 
permit struktur binaan, lesen iklan/ visual dan apa-apa yang 
bayaran yang ditetapkan dalam tempoh 14 hari dari tarikh 
surat tawaran diterima. 

viii. Setelah mengemukakan surat setuju terima tawaran dan 
menjelaskan kesemua bayaran-bayaran yang ditetapkan, 
Majlis akan mengeluarkan surat kelulusan kebenaran 
merancang, permit struktur binaan dan lesen iklan kepada 
pihak Syarikat. Pihak syarikat selanjutnya dikehendaki 
menandatangani perjanjian “sub-lisence” dengan Majlis. 

ix. Setelah menandatangani perjanjian dengan pihak Majlis, 
kerja-kerja pemasangan “footing” oleh pihak syarikat sahaja 
boleh dimulakan. 

x. Setelah “footing” berkenaan siap dibina, syarikat dikehendaki 
memaklumkan Majlis bagi satu lawatan tapak diadakan 
memastikan pembinaan mematuhi aspek teknikal dan 
spesifikasi yang ditetapkan oleh Majlis. 

xi. Apabila Jawatankuasa Kecil Iklan berpuashati, maka pihak 
syarikat boleh meneruskan pemasangan struktur binaan yang 
lain. 

xii. Kelulusan kebenaran merancang adalah sementara secara 
setahun ke setahun dan perlu diperbaharui setiap tahun. 
Pihak syarikat dikehendaki mengemukakan permohonan 
memperbaharui kelulusan sebelum tamat tempoh kelulusan 
atau selewat-lewatnya pada bulan November setiap tahun. 

11.1.2  Tanah / Dinding Bangunan Persendirian/ Rizab Persekutuan 
 

i. Semua permohonan papan iklan di atas tanah dan pada 
dinding bangunan milik persendirian serta rizab-rizab 
persekutuan hendaklah mendapatkan kelulusan Kebenaran 
Merancang dari pihak Majlis. 
 

ii. Permohonan hendaklah dikemukakan oleh pemilik tanah / 
bangunan/ pegawai pengawal. Sekiranya melalui syarikat 
pengiklanan, kebenaran bertulis dari pemilik tanah / 
bangunan/ pegawai pengawal hendaklah disertakan semasa 
mengemukakan permohonan. 

 

iii. Permohonan hendaklah dikemukakan ke Jabatan 
Perancangan Pembangunan Majlis beserta borang, pelan 
dan dokumen-dokumen yang diperlukan serta menjelaskan 
bayaran-bayaran yang ditetapkan. 

 

iv. Satu lawatan tapak bersama Ahli Jawatankuasa Teknikal 
Pengurusan Paparan Iklan Luaran akan dijalankan untuk 
menentukan dan mengesahkan kesesuaian lokasi di tapak. 

 

v. Setelah permohonan kebenaran merancang ini diluluskan 
(serentak dengan kelulusan permit struktur bangunan dan 
lesen iklan/ visual) dan menjelaskan kesemua bayaran yang 
ditetapkan, bagi pemasangan iklan di atas tanah, hanya  
kerja-kerja pemasangan “footing” sahaja boleh dimulakan. 

 

vi. Setelah “footing” berkenaan siap dibina, syarikat dikehendaki 
memaklumkan Majlis bagi satu lawatan tapak diadakan 
memastikan pembinaan mematuhi aspek teknikal dan 
spesifikasi yang ditetapkan oleh Majlis. 

 

vii. Apabila Jawatankuasa Kecil Iklan berpuashati, maka pihak 
syarikat boleh meneruskan pemasangan struktur binaan yang 
lain. 

 

viii. Kelulusan kebenaran merancang adalah sementara secara 
setahun ke setahun dan perlu diperbaharui setiap tahun. 
Pihak syarikat dikehendaki mengemukakan permohonan 
memperbaharui kelulusan sebelum tamat tempoh kelulusan 
atau selewat-lewatnya pada bulan November setiap tahun. 

 
11.1.3  Orang Yang Mengemukakan Permohonan 
 

Permohonan Kebenaran Merancang hendaklah dikemukakan 
oleh Perunding Profesional/ Bertauliah. Bagi tanah / bangunan 
persendirian, permohonan hendaklah disertakan dengan 
kebenaran bertulis dari pihak pemilik. 

11.1.4 Senarai Semak Untuk Permohonan Kebenaran Merancang 
 

i. Kod GPS yang tepat bagi setiap tapak iklan (Footing Iklan). 
 
ii. Tiga (3) salinan Pelan Ukur Halus bersaiz A1 dan A3 yang 

disahkan oleh Jurukur Bertauliah  yang menunjukkan jarak  
“footing” dari bahu jalan, sudut paparan serta jarak papan 
tanda iklan cadangan dengan papan tanda iklan luaran 
sedia ada. 

 

iii. Pemohon dikehendaki mengemukakan maklumat – 
maklumat berikut ;-. 

• Salinan SSM  syarikat 

• Form 24 dan 49 syarikat yang disahkan 

• Salinan kad pengenalan pengarah syarikat 
 

iv. Mengemukakan maklumat keupayaan dan kewangan 
syarikat yang disahkan oleh akauntan bertauliah. 
 

v. Mengemukakan pelan keratan rentas kecerunan tanah 
tapak yang akan dipasang papan tanda iklan. 

 

vi. Tiga (3) salinan Laporan Ringkas Cadangan 
Pembangunan atau “Planning Brief Report” (termasuk 
butiran syarikat) 

 

vii. Satu (1) salinan Hakmilik Tanah yang diperakui, sekiranya 
tanah persendirian. 

 

viii. Pelan Struktur dan bersaiz  A3 (2 Salinan) Dan A1 (2 
Salinan)  

 

ix. Dua (2) salinan Visual Paparan Iklan bersaiz A4 (berwarna) 
yang telah disahkan oleh Dewan Bahasa Dan Pustaka 
(DBP). 

 

x. Satu (1) salinan resit Cukai Tanah dan Cukai Pintu yang 
terbaru, sekiranya tanah persendirian. 

 

xi. Gambar foto keadaan tapak sediada,  keadaan sedia ada 
sekeliling tapak cadangan  dan pembangunan sekitar. 

 

xii. Satu (1) salinan cakera padat yang mengandungi pelan-
pelan dan dokumen-dokumen seperti di perkara (i), (ii), (iii), 
(iv), (v), (vi), (vii), (viii), (ix), (x) dan (xi). 

Catatan: -  Proses permohonan adalah mengikut ’first come, first serve’ ke 
atas mana-mana permohonan lengkap yang diterima terlebih 
dahulu. 

 
11.1.5  Bayaran Pemprosesan 

 
i. Bayaran Pemprosesan perlu dijelaskan oleh pemohon 

semasa mengemukakan borang permohonan. 
 

ii. Bayaran ini dikenakan bagi setiap permohonan untuk 
setiap lokasi dan tidak akan dikembalikan samada 
permohonan lulus atau tidak. 

 

iii. Jumlah bayaran proses yang dikenakan selain daripada 
paparan iklan jenis light box / LED box di tiang-tiang lampu 
adalah minima RM200.00 (1 muka) dan RM400.00 (2 
muka) bagi 1 unit atau RM 50.00 setiap 100 meter persegi 
dan sebahagiannya, yang mana lebih tinggi. 

 

iv. Jumlah bayaran proses yang dikenakan bagi paparan iklan 
jenis light box/ LED box di tiang-tiang lampu adalah RM 
20.00 (1 muka) dan RM 40.00 (2 muka) bagi 1 unit. 

 
11.2   Permit Struktur Binaan 

 
i. Semua permohonan papan iklan hendaklah mendapatkan 

kelulusan Permit Struktur Binaan dari pihak Majlis. 
 
ii. Permohonan hendaklah dikemukakan ke Jabatan Kawalan 

Bangunan Majlis beserta borang, pelan dan dokumen-dokumen 
yang diperlukan serta menjelaskan bayaran-bayaran yang 
ditetapkan. 

 
11.2.1 Orang Yang Mengemukakan Permohonan 
 

Orang yang mengemukakan permohonan perunding perancang 
bandar, arkitek, pelukis pelan, jurutera dan juru ukur tanah 
berlesen atau jurutera yang berdaftar di bawah mana-mana 
undang-undang berhubung dengan pendaftarannya. 

 
11.2.2  Senarai Semak Permohonan Permit Struktur Binaan 

 
i. Dua (2) salinan Pelan Lukisan Senibina berukuran A1 / A3 

yang ditandatangani  oleh pemilik tanah dan pihak syarikat 
sebagai pemohon. 

 
ii. Satu (1) salinan gambar tapak cadangan. 

iii. Satu (1) salinan kira-kira dan pelan lukisan berukuran A1 / 
A3. 

 
11.2.3   Pengesahan Keselamatan Struktur Binaan 
 

Satu sijil pengesahan keselamatan struktur binaan akan 
dikeluarkan oleh Jurutera Struktur Berdaftar. Sijil ini mempunyai 
tempoh sahlaku setahun. 
 

11.2.4   Bayaran Deposit 
  
i. Bayaran deposit sebanyak RM 5,000.00 dikenakan ke atas 

paparan iklan luaran bersaiz 400 kaki persegi ke bawah 
dan RM 10,000.00 bagi paparan iklan luaran bersaiz 
melebihi 400 kaki persegi atau apa-apa kadar yang akan 
ditetapkan oleh Majlis dari semasa ke semasa. 

 
ii. Bayaran deposit ini boleh dibayar dalam bentuk tunai/ cek 

bank/ bank draf. 
 
11.2.5   Insurans Perlindungan Awam 
 

Syarikat perlu mengemukakan salinan polisi insuran perlindungan 
awam yang masih sah tempoh. 

 
11.3  Lesen Iklan Dan Kelulusan Visual 

 
i. Semua permohonan papan iklan hendaklah mendapatkan lesen 

iklan dan kelulusan visual dari pihak Majlis. 
 
ii. Permohonan hendaklah dikemukakan ke Jabatan Perlesenan 

Majlis beserta borang, pelan dan dokumen-dokumen yang 
diperlukan serta menjelaskan bayaran-bayaran yang ditetapkan. 

 
11.3.1  Orang Yang Mengemukakan Permohonan 
 

Permohonan Lesen Iklan hendaklah dibuat oleh syarikat 
pengiklan (pemilik struktur binaan iklan).   

  
11.3.2   Senarai Semak Permohonan Lesen Iklan 

 
i. Butiran nama dan alamat syarikat. 
 
ii. Butiran jenis perniagaan. 
 
iii. Tujuan iklan. 
 
iv. Maklumat papantanda iklan (bilangan, mukaan, cara 

dipamerkan, nama dan butiran kontraktor iklan). 



 
                             GARIS PANDUAN PAPARAN IKLAN LUARAN MBPJ (EDISI KE – 3) 

 

                                                                                                                                                                                                 

31 

 

 
v. Tiga (3) set pelan lakar saiz minima A3 menunjukkan 

kedudukan tapak, pandangan hadapan dan sisi serta butir-
butir terperinci iklan. 

 

vi. Empat (4) salinan pelan struktur yang diperakukan jurutera 
awam / jurutera struktur. 

 
vii. Gambar kedudukan iklan. 

 
viii. Surat kebenaran pemilik tanah/bangunan/ pegawai 

pengawal jika berada di atas tanah atau pada dinding 
bangunan milik persendirian/ rizab persekutuan. 

 
11.3.3  Permohonan Bagi Kelulusan Visual 

 
i. Setiap visual yang akan dipasangkan hendaklah mendapat 

pengesahan daripada Jabatan Pelesenan terlebih dahulu. 
 
ii. Bayaran proses bagi permohonan visual dikira secara 

pukal bagi tempoh setahun iaitu RM 1,500.00 setahun 
tanpa had bilangan pertukaran visual. 

 
iii. Walaubagaimana pun, sebarang cadangan menukarkan 

visual hendaklah dikemukakan  ke Jabatan Pelesenan 
untuk pengesahan. 

 
iv. Bagi tempoh ketiadaan visual dipasang, Majlis adalah 

berhak untuk menggunakan ruang iklan bagi 
menyampaikan mesej sivik yang akan ditetapkan oleh 
pihak Majlis. 
 

11.4  Bayaran “Sub-Licence” Bagi Paparan Iklan Di Atas Tanah TOL Majlis. 
 

i. Pemohon dikehendaki menjelaskan bayaran “sub-licence” yang 
telah ditetapkan oleh Majlis secara “fixed rate”. Kadar bayaran 
adalah berdasarkan keluasan paparan ikalan seperti berikut;- 
 

Lokasi Kadar 

Menghadap Lebuhraya dan 
Jalan Persekutuan 

RM 14.00 / kaki persegi 

Rizab Persekutuan yang 
masih belum diwartakan 

RM 13.00/ kaki persegi 

Menghadap Jalan Majlis RM 10.50 / kaki persegi 

 



 
                             GARIS PANDUAN PAPARAN IKLAN LUARAN MBPJ (EDISI KE – 3) 

 

                                                                                                                                                                                                 

32 

 

ii. Kadar fi “sub-license” yang dikenakan tertakluk kepada semakan 
semula pada setiap tahun. 
 

iii. Bayaran “sub-licence” ini tidak termasuk bayaran bagi proses 
kelulusan kebenaran merancang, permit struktur binaan dan lesen 
iklan/ visual. Bayaran bagi kelulusan kebenaran merancang, permit 
struktur binaan dan lesen iklan/ visual hendaklah dijelaskan secara 
berasingan. 

 

iv. Bayaran “sub-licence” ini juga tidak termasuk bayaran 6% GST 
sekiranya perlu dijelaskan oleh pemohon. 

 
11.5  Bayaran Sewaan Bagi Paparan Iklan Di Tiang Lampu 
 

Kadar sewaan bagi paparan iklan di tiang lampu bagi jenis light box dan 
LED box adalah RM 750.00 setahun (1 muka) 1 tiang. 

 
11.6  Pematuhan Kepada Syarat-Syarat Kelulusan 
 

i. Kesemua syarat-syarat Kebenaran Merancang, Permit Struktur dan 
Lesen Iklan hendaklah dipatuhi sepenuhnya. Sekiranya syarat-
syarat tersebut dilanggar, Majlis berhak membatalkan semua 
kelulusan dan mengambil semula tapak (bagi tanah kerajaan) dan 
menguatkuasakan undang-undang dengan meruntuhkan struktur 
paparan iklan terlibat. 

 
ii. Majlis berhak mengarahkan sesuatu paparan iklan diturunkan, 

dialihkan atau dipindahkan apabila pihak Majlis berpendapat 
bahawa paparan iklan tersebut tidak selamat atau tidak sesuai lagi. 

 
iii. Garispanduan ini adalah sebagai rujukan semata-mata dalam 

membantu Majlis menimbang sesuatu permohonan paparan iklan 
yang dikemukakan oleh pihak syarikat dan ianya tidak mengikat 
keputusan sebenar Majlis. 

 
iv. Majlis berhak untuk meminda garispanduan ini dari semasa ke 

semasa. 

Carta Alir Proses Permohonan Paparan Iklan Luaran 
 
 

 
 

Menjelaskan Bayaran Permit 
Struktur 

Kerja Binaan 
Dimulakan 

Mesyuarat Jawatan Kuasa 
Perancangan Bandar 

Lawatan Tapak –  Wakil Jabatan Teknikal & 
Ahli Majlis (Ahli J/K teknikal Pengurusan 

Paparan Iklan Luaran) 

Mendapatkan Ulasan Jabatan 
Kejuteraan / Landskap 

Permohonan dikemukakan ke Jabatan 
Perancangan Pembangunan  

Lulus 
Tolak 

Menyampaikan 
Keputusan 

Majlis Mengemukakan Permohonan 
Lesen Menduduki Sementara (TOL) ke 

PDT Petaling 

Bayaran Sub-License & Lesen Iklan 

Tanah Kerajaan 

Mesyuarat Jawatan Kuasa Teknikal  
Pengurusan Paparan Iklan Luaran 

Mesyuarat Majlis Penuh 

Pemohon Menandatangani Perjanjian 
Sub-License 

Tanah / Bangunan 
Persendirian 

Surat Tawaran 

Permohonan Permit Struktur 
dikemukakan Ke Jabatan Kawalan 

Bangunan 

Permohonan Lesen Iklan dikemukakan 
Ke Jabatan Pelesenan Pembangunan 

Dan Usahawanan  

Permohonan Permit Struktur dikemukakan   
Ke Jabatan Kawalan Bangunan 

 

Menjelaskan Bayaran Permit Struktur 

Permohonan Lesen Iklan 
dikemukakan Ke Jabatan 

Pelesenan Pembangunan Dan 
Usahawanan dan Menjelaskan 

bayaran lesen iklan  


